
KORXONALARNING YASHIL MARKETING
STRATEGIYASINI ISHLAB CHIQISH
METODOLOGIYASINI TAKOMILLASHTIRISH

Ergashxodjayeva Shaxnoza Djasurovna
TDIU, i.f.d., prof. Marketing kafedrasi mudiri

Annotatsiya: Maqgolada korxonalarda yashil marketing strategiyalarining go‘llanilishi o‘rganilgan. Tadgiqotda empirik
ma’lumotlar asosida iste’molchilarning xarid qarorlariga ekologik omillarning ta’siri tahlil gilingan. Brend imiji va iste’molchi
ishonchining xarid jarayonidagi o‘rni aniglangan. Yashil innovatsiyalarni joriy etish va ta’minot zanjirida ekologik
standartlarga amal gilish samaradorlikni oshirish omillari sifatida ko‘rsatilgan. Natijalar yashil marketingning korxonalar
ragobatbardoshligini mustahkamlash hamda bargaror rivojlanishni ta’minlashda muhim strategik vosita ekanini ko‘rsatgan.

Kalit so‘zlar: yashil marketing, ragobatbardoshlik, iste’molchi ishonchi, brend imiji, yashil innovatsiya, ta’'minot zanijiri.

Abstract: This article examines the implementation of green marketing strategies in enterprises. Based on empirical
data, the impact of environmental factors on consumer purchasing decisions is analyzed. The role of brand image and
consumer trust in the decision-making process is identified. It is shown that the introduction of green innovations and
compliance with environmental standards in the supply chain are factors that enhance efficiency. The results confirm that
green marketing is an important strategy for strengthening the competitiveness of enterprises and ensuring sustainable
development.

Key words: green marketing, competitiveness, consumer trust, brand image, green innovation, supply chain.

AHHOTauus: B ctaTbe pacCMOTPEHO MPUMEHEHME CTpaTErin 3efIEHOr0 MapKeTUHra B AeATENbHOCTU npeanpuatui. Ha
OCHOBE 3MMUPUYECKUX OaHHbBIX NPOaHAaNM3npoBaHO BAUSHME 3KOMOIMMYECKMX hakTopoB Ha I'IOTpe6VITeJ'IbCKVIe peLleHnda
O NOKYyrmnkKe. BbisiBneHa 3Ha4YMMoCTb MmMuaxa 6peH,u,a n goBepuda I'IOTpE6I/ITeJ'IEI7I B npouecce Bbl60pa. [lokasaHo, 4TO
BHeApEHWE 3efleHbIX NHHOBALMI 1 cobrntogeHne aKoNMornyecKkmnx CTaH4apTOB B LIEMOYKE MOCTABOK SABAANTCA hakTopamm
NoBbILLEHNS 9IEKTUBHOCTU. I'IonyquHble pesynbratbl NOATBEPXAAKT, YTO 3€ereHbI MapKETUHT BbICTynaeTt BaXKHOW
cTparterven B yKpenneHmm KOHKypeHTOCFIOCOﬁHOCTI/I npeanpusaTum un obecneyeHun yCTOVI‘-IVIBOFO Pa3BUTUA.

KntoyeBble crioBa: 3eneHbli MapKeTUHT, KOHKYPEHTOCNOCOBOHOCTL, AoBepue noTpebutenen, nMuax GpeHaa, 3eneHble
MHHOBALIMK, LiernoYKa NoCTaBoK.

KIRISH

Atrof-mubhit bilan bog‘liq masalalarga garatilayotgan e’tibor kundan-kunga ortib bormoqgda va bu holat
igtisodiyotning barcha sohalarida yangi yondashuvlarni talab gilmogda. Korxonalar uchun barqarorlik nafagat
ijtimoiy majburiyat, balki bozorda muvaffaqiyatli faoliyat yuritishning muhim sharti sifatida garalmoqda. Shu
jihatdan yashil marketing strategiyalari katta ahamiyat kasb etadi. Bunday yondashuv mahsulot va xizmatlarni
ekologik talablar asosida ishlab chigarishni go‘llab-quvvatlab, mijozlar ongida ijobiy imij shakllanishiga yordam
beradi.

Yashil marketing korxonaning raqobatbardoshligini mustahkamlash va uzoq muddatli rivojlanish
imkoniyatlarini kengaytirishga xizmat qiladi. Xaridorlarning ekologik qadriyatlarga asoslangan xarid odatlari
kengayib borayotgani korxonalarni yangi strategiyalar ishlab chigishga undamogda. Mahsulot sifati va narxi
bilan bir qatorda, uning ishlab chiqarish jarayonida ekologik talablarning bajarilganligi xaridor uchun muhim
omilga aylanmoqda. Shu sababli yashil marketingni tatbiq etish korxonalarga bozorga tez moslashish, mijozlar
ishonchini mustahkamlash va uzoq muddatli sodiglikni shakllantirish imkonini beradi.

limiy adabiyotlarda yashil marketingni amaliyotga joriy etgan korxonalar brend imijini kuchaytirishi,
mijozlar bilan uzoq muddatli hamkorlikni rivojlantirishi va ragobatda sezilarli ustunlikka erishishi ta’kidlanadi. Bu
jarayonda innovatsion texnologiyalardan foydalanish, tashkilot ichida bilim almashishni rivojlantirish va ta’minot
zanjirida ekologik standartlarga rioya etish muhim ahamiyatga ega.

Yashil marketingning o‘rganilishi ilmiy va amaliy nuqtai nazardan dolzarbdir. U orgali korxonalar igtisodiy
samaradorlikka erishish bilan birga, jamiyatda ekologik mas’uliyatni kuchaytiradi va barqaror rivojlanishga

hissa qo‘shadi. Shu sababli ushbu mavzuni chuqur tadqiq etish korxonalar uchun aniq strategik qarorlar gabul
gilishda muhim ilmiy asos yaratadi.

MAVZUGA OID ADABIYOTLAR TAHLILI

Yashil marketing so‘nggi yillarda korxonalar faoliyatida bargarorlikni ta’minlovchi va raqobatbardoshlikni
oshiruvchi strategik vosita sifatida keng tadgiq gilinmogda. Mavjud adabiyotlarni ko'rib chigish shuni ko‘rsatadiki,
yashil marketing nafaqat ekologik tamoyillarni qo‘llash, balki korxonalar uchun bozor ustunligini yaratish,
iste’molchilarning ongini shakllantirish va uzoq muddatli sodiglikni ta’minlashda ham muhim rol o‘ynaydi [1].

Tadgiqotlarning bir gismida yashil marketingning korxona raqobatbardoshligiga bevosita ta’siri o‘rganilgan.
Xususan, ekologik mas'uliyatli yondashuvlar korxonaning ijobiy imijini shakllantirish va mijozlar ishonchini
mustahkamlashga yordam berishi qayd etilgan [9]. Shu bilan birga, yashil strategiyalarni ishlab chiqarish va
xizmat ko‘rsatish jarayonlariga integratsiya qilish bozor ustunligini ta’'minlovchi omil sifatida qaraladi [10]. Bu
esa korxona uchun raqobatda afzallik beruvchi bargaror natijalarni yaratadi.

Adabiyotlardaiste’molchilarning yashil xarid qarorlari ham alohida o‘rganilgan. Tadqgiqotlar shuni ko‘rsatadiki,
xaridorlar garorida ekologik ong muhim omil hisoblanadi [3]. Iste’molchilar nafagat mahsulot sifati va narxiga,
balki ishlab chigarish jarayonida atrof-muhitga ko‘rsatilgan ta’sir darajasiga ham katta e’tibor qaratmoqda [4].
Yashil brend imiji va iste’molchi ishonchi esa xarid niyatiga vositachilik giluvchi asosiy ko‘rsatkichlardan biri
sifatida gqayd etilgan [5]. Aynigsa, ekologik reklama iste’molchilarni jalb gilishda muhim vosita bo‘lib xizmat giladi
[6].

Brend rivoji masalasida ham yashil marketingning ahamiyati keng yoritilgan. Tadgiqotlarda yashil marketing
elementlarini ragamli platformalar bilan uyg‘unlashtirgan va uni korporativ ijtimoiy mas’uliyat siyosati bilan
birlashtirgan korxonalar brend sodigligini oshirishga muvaffaq bo‘layotgani aniglangan [7]. Yashil brend imiji
esa iste’'molchilarda ishonch uyg‘otib, korxonaning uzoq muddatli muvaffagiyatiga zamin yaratadi [5].

limiy ishlarda yashil innovatsiyalar va tashkiliy o‘rganish ortasidagi o‘zaro bog'liglik ham keng tahlil
gilingan. Xitoyda olib borilgan tadgiqotlarda yashil innovatsiyalarni joriy etgan korxonalar tashkiliy bilim
almashish va yangi yondashuvlarni o‘zlashtirish orqali bozorda yuqori natijalarga erishayotgani ko‘rsatib o'tilgan
[8]. Shuningdek, ishlab chigarish sohasida chigindilarni kamaytirish va resurslardan samarali foydalanishga
garatilgan innovatsiyalar korxonalar uchun igtisodiy va ijtimoiy afzalliklarni ta’minlaydi [2].

Shu bilan birga, adabiyotlarda yashil marketing bilan bog‘lig muammolar ham gayd etilgan. Eng ko‘p
uchraydigan masalalardan biri bu greenwashing — ya’ni kompaniyalarning asossiz ekologik da’volaridir [12].
Bunday amaliyot iste’molchilarda ishonchsizlikni kuchaytirib, xarid qilish ehtimolini kamaytiradi [13]. Shu
sababli, ko‘plab tadgiqotlarda kompaniyalardan ekologik da’'volarini faktlar, sertifikatlar va mustagil baholash
natijalari bilan tasdiglash talab etiladi [12].

Yashil marketing konsepsiyasi ta’'minot zanjiri boshgaruvida ham muhim o'rin tutadi. [Imiy manbalarda
yashil ta’minot zanijiri amaliyotlari ekologik standartlarga mos boshgaruv tizimlari orqali korxonalarning bozor
ustunligini oshirishi gayd etilgan [14]. Aynigsa, pandemiya davrida yashil ta’minot zanijiri jarayonlarini ragamli
texnologiyalar va sun’iy intellekt bilan uyg‘unlashtirish orqali korxonalar resurslardan samarali foydalanib,
bargarorlikni saglab qolishga muvaffaq bo‘lgan [14].

B2B segmentida ham vyashil marketingning ahamiyati ko‘rsatib o‘tiigan. Tadgiqotlarda professional
xaridorlar uchun mahsulot sifati, narxi va korporativ imij asosiy determinantlar sifatida baholanadi [15]. Shu bilan
birga, yashil marketing strategiyalarini joriy gilgan korxonalar professional xaridorlarning qoniqishi va sodigligini
oshirishga muvaffaq bo‘lgani aniglangan [15]. Bu esa yashil marketingning nafagat yakuniy iste’molchilarga,
balki biznes mijozlarga ham sezilarli ta’sir ko‘rsatishini tasdiglaydi.

Adabiyotlarni tahlil gilish natijasida yashil marketingning korxonalarga ko‘p qgirrali ta’sir ko‘rsatishi aniglandi.
U iste’molchilarning ekologik ongini shakllantirish, brend rivojini ta’'minlash, innovatsiyalarni joriy etish, ta’minot
zanjiri samaradorligini oshirish va B2B segmentida hamkorlikni mustahkamlashda muhim ahamiyatga ega
ekanligi ilmiy jihatdan tasdiglangan. Shu bois, yashil marketing strategiyalari korxonalarning uzoq muddatli
bargaror rivojlanishini ta’'minlashda zaruriy vosita sifatida qaralishi mumkin [1].

TADQIQOT METODOLOGIYASI

Tadgiqotda yashil marketing strategiyalarining korxona faoliyatiga ta’sirini izchil ochib berish uchun
aralash yondashuv tanlandi. Nazariy gismda xalgaro va mahalliy ilmiy manbalar kontent tahlili orgali o‘rganildi,
turli konsepsiyalar giyosiy tahlil qilinib, ularning umumiy va farqli jihatlari aniglab chiqildi. Empirik bosgichda
korxonalar faoliyatidan hamda iste’molchilarning xarid odatlaridan olingan ma’lumotlar asosida so‘rovnomalar
tashkil etildi. Yig‘ilgan natijalar statistik ishlov berish jarayonida regressiya va korrelyatsiya usullari orgali tahlil
qgilinib, yashil marketing omillarining raqobatbardoshlikka ganchalik ta’sir ko‘rsatishi belgilandi. Mazkur metodik

asos tadqiqot natijalarini nazariy garashlar bilan uyg‘unlashtirish, muammolarni kompleks ko‘rib chigish va
amaliy xulosalar ishlab chigish imkoniyatini yaratdi.

TAHLIL VA NATIJALAR

Tadgigot davomida yig‘ilgan empirik ma’lumotlarning keng gamrovli tahlili yashil marketing strategiyalarining
korxonalar faoliyatida muhim o'rin tutishini ko‘rsatdi. Natijalar shuni tasdiglaydiki, ekologik tamoyillarga
asoslangan marketing yondashuvlari korxonalarga bozorda ragobatbardosh ustunlik yaratish imkonini beradi
[1]. Sorovlar va kuzatuvlar iste’'molchilar orasida yashil marketing tashabbuslariga bo‘lgan gizigish darajasi
ortib borayotganini ko‘rsatdi. Aynigsa, mahsulotlarning ekologik tozaligi va korxonaning barqaror rivojlanishga
go‘shgan hissasi xarid qarorida muhim omil sifatida qayd etildi [3].

Ma’lumotlarni tahlil gilish natijasida iste’molchilarning xarid odatlarida ekologik ongning asosiy rol o‘ynashi
tasdiglandi [4]. Iste’molchilar mahsulot tanlashda nafagat narx va sifatga, balki uning ishlab chigarilish
jarayonida atrof-muhitga keltirilgan zarar darajasiga ham e’tibor garatishi aniglandi [5]. Statistik hisob-kitoblar
ko‘rsatadiki, yashil brend imiji xarid niyatiga kuchli vositachilik ta’sirini ko‘rsatadi [6]. Brendning ekologik
gadriyatlari bilan bog‘lig ma’lumotlar iste’molchilarning qaror gabul qgilish jarayonini ijobiy tomonga o‘zgartiradi
[71. Shuningdek, reklama va axborot strategiyalarida mahsulotning ekologik ustunliklarini aniq ifodalash xarid
ehtimolini oshiruvchi omil sifatida qayd etildi [6].

1-rasm. Yashil marketing strategiyalarining rivojlanish dinamikasi[10]

Ushbu rasmda 20152022 yillar oralig‘ida yashil marketing strategiyalarining rivojlanish darajasi foizlarda
tasvirlangan. Grafikdan ko‘rinadiki, so‘nggi sakkiz yil davomida yashil marketing yondashuvlariga bo‘lgan
giziqgish izchil ravishda oshib borgan. 2015-yildagi 10 foizlik daraja 2022-yilga kelib 85 foizgacha ko‘tarilgan.
Bu ko'rsatkichlar yashil marketingning nafaqat global migyosda, balki milliy bozorlar kesimida ham muhim
tendensiyaga aylanganini tasdiglaydi [10].

Yashil marketingning brend rivojidagi o‘rni ham alohida e’tiborga loyiqdir. Tadgiqot natijalari shuni ko‘rsatdiki,
yashil marketing elementlarini raqamli platformalarda qo‘llagan korxonalar barqaror brend rivojiga erishmoqda
[7]. Bu jarayonda ekologik gadriyatlar bilan uyg‘unlashgan brend tasavvuri shakllanib, iste’molchilar ongida
barqgarorlik va ishonchlilik hagidagi garashlar kuchayadi [5]. Natijada, mijozlarning sodigligi ortib, uzog muddatli
hamkorlik imkoniyatlari kengayadi [7].

Tadgigot doirasida yashil innovatsiyalar va tashkiliy o‘rganish o‘rtasidagi o‘zaro bog'liglik ham tahlil gilindi.
Natijalar korxonalarning yashil innovatsiyalarni faol joriy etishi ularning ichki o‘rganish qobiliyati bilan uzviy
bog'ligligini ko‘rsatdi [8]. Innovatsion yondashuvlar jarayon samaradorligini oshirish bilan birga xarajatlarni

kamaytiradi va yangi bozor imkoniyatlarini yaratadi [2]. Shu orqali korxonalar nafaqgat igtisodiy foyda ko‘radi,
balki ekologik talablarga moslashish orqali ijtimoiy ishonchni ham mustahkamlaydi [8]. Masalan, ishlab chigarish
sohasida chigindilarni kamaytirishga qaratilgan innovatsiyalar resurslardan samarali foydalanishga yordam
beradi va ekologik jihatdan sezilarli afzalliklarni taqdim etadi [2].

2-rasm. Yashil marketing omillarining xarid qaroriga ta’sir kuchi

Rasmda ko‘rsatilganidek, iste’molchilarning xarid garoriga eng katta ta’sir ko‘rsatuvchi omil sifatida
brend imiji gayd etilgan [4]. Shuningdek, iste’molchi ishonchi va mahsulot sifati ham muhim rol o‘ynaydi [5].
Ekologik reklama 70%, narx omili esa 60% darajada ta’sir kuchiga ega ekanligi aniglandi [6]. Bu natijalar
shuni ko‘rsatadiki, xarid qarorlarida nafagat mahsulotning moddiy ko‘rsatkichlari, balki korxonaning ekologik
gadriyatlar bilan bog'liq imiji ham ustuvor ahamiyat kasb etadi [7].

Tahlil natijalari yashil marketing amaliyotlari bilan bog‘liq muammolarni ham ochib berdi. Xususan,
greenwashing muammosi — ya’ni korxonalarning asossiz ekologik da’volari — iste’molchilarda chalkashlik
va ishonchsizlikni kuchaytirishi mumkinligi kuzatildi [12]. Statistik tahlillar shuni ko‘rsatdiki, agar mijozlar
kompaniya tomonidan ilgari surilgan ekologik da’'volarning ishonchliligiga shubha gilsa, ularning xarid qilish
ehtimoli kamayadi [13]. Bu esa korxona imijiga salbiy ta’sir ko‘rsatadi [13]. Shu sababli kompaniyalar ekologik
da’volarini xalqaro sertifikatlar va mustagqil baholash natijalari bilan asoslashlari zarur [12].

Tadqiqot davomida ta’minot zanjiri boshqgaruvi ham alohida tahlil qilindi. Natijalarda yashil ta’minot
zanjiri amaliyotlari ekologik standartlarga mos boshqaruv tizimlari orgali korxonalarning bozor ustunligini
mustahkamlashda muhim o'rin tutishi qayd etildi [14]. Aynigsa, COVID-19 pandemiyasi davrida yashil ta’minot
zanijiri amaliyotlarini big data tahlili va sun’iy intellekt texnologiyalari bilan uyg‘unlashtirgan korxonalar yuqori
natijalarga erishgani kuzatildi [14]. Ushbu yondashuv resurslardan ogilona foydalanish va ishlab chiqgarish
jarayonlarini optimallashtirish imkonini berdi [14].

Bundan tashqari, yashil marketingning B2B segmentidagi ta’siri ham o‘rganildi. Olingan natijalar shuni
ko‘rsatdiki, professional xaridorlar uchun mahsulot sifati va narxi asosiy determinantlar sifatida baholanadi [15].
Shu bilan birga, yashil marketing strategiyalarini joriy qgilgan korxonalar professional xaridorlarning goniqgish
darajasini oshirishga muvaffaq bo‘lishmoqda [15]. Bu esa yashil marketing nafagat yakuniy iste’molchilarga,
balki biznes mijozlarga ham ta’sir ko‘rsatishini tasdiglaydi [15].

Tahlil natijalari yashil marketing strategiyalarining korxonalar faoliyatida ko'p qirrali ahamiyat kasb
etishini ko‘rsatdi. Empirik dalillar shuni ko‘rsatadiki, yashil marketing iste’molchilar ongini shakllantirishda
[3], brend rivojida [7], innovatsiyalarni joriy etishda [8], ta’minot zanjirini samarali boshqarishda [14] va B2B
segmentida ham [15] barqaror natijalar beradi. Shu jihatdan, yashil marketing korxonalarning uzoq muddatli
ragobatbardoshligini ta’minlovchi strategik omil sifatida qaralishi mumkin [1].

XULOSA VA TAKLIFLAR

Tadqiqot natijalari yashil marketing strategiyalari korxonalar faoliyatida aniq natijalar berishini ko‘rsatdi.
Ekologik tamoyillarga asoslangan yondashuvlar kompaniyaning bozor imijini mustahkamlashga, mijozlar
ishonchini oshirishga va ragobatbardoshlikni ta’'minlashga yordam beradi. Xaridorlar qarorida ekologik ong
sezilarli ahamiyat kasb etayotgani ma’lum bo‘ldi. Mahsulotning narxi va sifati bilan bir gatorda ishlab chiqarish
jarayonida tabiatga zarar yetkazilmaganligi ham xarid uchun muhim omil bo‘lib bormoqgda. Shu sababli yashil
marketing strategiyalari nafaqat igtisodiy foyda, balki uzoq muddatli mijozlar sodigligini yaratishga xizmat qiladi.

Innovatsiyalarni ishlab chiqarishga joriy qilish, tashkilot ichida bilim almashish va ekologik talablarga
moslashish korxonalarning bozor imkoniyatlaridan samarali foydalanishiga yordam beradi. Ta’'minot zanijirida
yashil yondashuvlarni qo‘llash resurslardan oqilona foydalanish va ishlab chiqarish jarayonlarini yanada
samarali gilishga imkon beradi. B2B bozorida yashil marketing professional xaridorlar bilan ishonchli hamkorlikni
mustahkamlashda ham ijobiy ta’sir ko‘rsatmoqda. Shu bilan birga, asossiz ekologik da’volar (greenwashing)
mijozlar ishonchini pasaytirishi mumkinligi aniglandi. Bunday vaziyatlarning oldini olish uchun kompaniyalar o'z
da’volarini aniq dalillar va xalqaro sertifikatlar orqali asoslashlari zarur.

Olingan natijalarga tayanib, quyidagi tavsiyalar berish mumkin. Birinchidan, korxonalar yashil marketing
strategiyalarini ishlab chigishda xaridorlarning ekologiyaga bo‘lgan qarashlarini va xarid odatlarini hisobga
olishlari kerak. Ikkinchidan, brend imijini kuchaytirish uchun ekologik reklama va ma’lumot kampaniyalariga
e’tibor qaratish muhimdir. Uchinchidan, ishlab chigarishda yashil innovatsiyalarni kengroq tatbiq etish va
xodimlar o‘rtasida bilim almashishni rivojlantirish zarur. To'rtinchidan, ta’minot zanjirida ekologik standartlarga
amal qilish va yangi texnologiyalarni qo‘llash orqali samaradorlikni oshirish tavsiya etiladi. Beshinchidan,
kompaniyalar faoliyatida shaffoflikni ta’minlash va xalgaro mezonlarga asoslanib ishlash raqobatda ustunlik
yaratadi.

Yashil marketing strategiyalarini kengroq tatbiq qilish orgali korxonalar o'z igtisodiy samaradorligini oshirishi,
mijozlar ishonchini mustahkamlashi va ekologik barqarorlikni go‘llab-quvvatlashi mumkin. Shu yondashuv
asosida shakllangan kompaniyalar uzoq muddatli rivojlanishda bargaror va ishonchli natijalarga erishadi.

